
A.L. 77 tal-2026

ATT DWAR L-ARMI
(KAP. 480)

Regolamenti tal-2026 li jemendaw ir-Regolamenti 
dwar il-Liċenzi għall-Armi

BIS-SAĦĦA tas-setgħat mogħtija bl-artikolu 65 tal-Att dwar l-
Armi, il-Ministru responsabbli għall-Pulizija, bil-parir tal-Bord dwar l-
Armi, għamel dawn ir-regolamenti li ġejjin:-

Titolu u għan. 

L.S. 480.02.

1. (1) It-titolu ta’ dawn ir-regolamenti hu r-Regolamenti tal-
2026 li jemendaw ir-Regolamenti dwar il-Liċenzi għall-Armi u dawn
ir-regolamenti għandhom jinqraw u jinftiehmu ħaġa waħda mar-
Regolamenti dwar il-Liċenzi għall-Armi, hawn aktar ’il quddiem
imsejħa r-"regolamenti prinċipali".

(2) L-għan ta’ dawn ir-regolamenti huwa li jittrasponu aħjar id-
dispożizzjonijiet tad-Direttiva (UE) 2021/555 tal-Parlament Ewropew
u tal-Kunsill tal-24 ta’ Marzu 2021 dwar il-kontroll tal-akkwist u l-
pussess ta’ armi (kodifikazzjoni).

Jemenda r-
regolament 93 
tar-regolamenti 
prinċipali.

2. Ir-regolament 93 tar-regolamenti prinċipali għandu jiġi
emendat kif ġej:

(a) il-paragrafu (a) tas-subregolament (2) tiegћu gћandu
jiġi sostitwit bil-paragrafu ġdid li ġej:

(b) is-subregolament (3) tiegћu gћandu jiġi sostitwit bis-

L.S. 480.01.

"(a) it-tip, l-għamla, il-mudell, il-kalibru u n-
numru tas-serje ta’ kull arma tan-nar u l-marka
applikata mal-qafas jew mar-receiver tagħha bħala l-
immarkar uniku skont ir-regolament 7A(1) tar-
Regolamenti dwar il-Moviment ta’ Armi tan-Nar u
Munizzjon fi Stati Membri u Provvedimenti Oħra, li
għandu jservi bħala l-identifikatur uniku ta’ kull arma
tan-nar;";

subregolament ġdid li ġej:

(ċ) fis-subregolament (4) tiegħu l-kliem "komponenti
essenzjali." għandhom jiġu sostitwiti bil-kliem "komponenti
essenzjali:" u minnufih wara għandu jiġi miżjud il-proviso ġdid
li ġej:

"Iżda n-negozjanti għandhom jirrappurtaw ukoll lill-
Kummissarju kwalunkwe tranżazzjonijiet suspettużi li ma
jkunux ġew konklużi minħabba n-natura u l-iskala
tagħhom.".

Jemenda r-
regolament 96 
tar-regolamenti 
prinċipali.

3. Fl-artikolu 96 tar-regolamenti prinċipali l-kliem "fl-Iskedi
I, II u III" għandhom jiġu sostitwiti bil-kliem "fl-Iskedi I, II u III tal-
Att".

Iżid regolament 
ġdid mar-
regolamenti 
prinċipali.

4. Minnufih wara r-regolament 97 tar-regolamenti prinċipali

Kap. 586.

"(3) Il-Kummissarju għandu jiżgura li d-data
personali titħassar mis-sistema kompjuterizzata tal-
fajling tad-data hekk kif jiskadu l-perjodi speċifikati
f’dan ir-regolament. Dan huwa bla ħsara għal każijiet
fejn data personali speċifika tkun ġiet trasferita lil
awtorità nazzjonali kompetenti għall-prevenzjoni, l-
investigazzjoni, is-sejbien jew il-prosekuzzjoni ta’ reati
kriminali jew l-eżekuzzjoni ta’ pieni kriminali, u
jintużaw f’dak il-kuntest speċifiku, jew lil awtoritajiet
nazzjonali kompetenti oħra għal skop kompatibbli.
F’dawk il-każijiet, l-ipproċessar ta’ tali data għandha
tiġi rregolata mill-Att dwar il-Protezzjoni u l-Privatezza
tad-Data u mir-Regolament (UE) 2016/679 tal-
Parlament Ewropew u tal-Kunsill tas-27 ta’ April 2016
dwar il-protezzjoni tal-persuni fiżiċi fir-rigward tal-
ipproċessar ta’ data personali u dwar il-moviment
liberu ta’ tali data, u li jħassar id-Direttiva 95/46/KE
(Regolament Ġenerali dwar il-Protezzjoni tad-Data)."; 

għandu jiġi miżjud ir-regolament ġdid li ġej:

"Ħażna, spezzjoni 
u trasport ta’ armi 
tan-nar.

L.S. 10.39.

98. (1) Bla ħsara għad-dispożizzjonijiet aktar
speċifiċi, kull fejn dawn japplikaw, id-detenturi tal-
liċenzi kollha skont dawn ir-regolamenti, kif ukoll il-
persuni fil-pussess ta’ liċenza tal-kaċċa maħruġa skont
ir-Regolamenti dwar il-Liċenzi tal-Kaċċa, għandhom
jippermettu spezzjonijiet perjodiċi minn uffiċjali tal-
pulizija awtorizzati sabiex jassiguraw li l-armi tan-nar u
l-munizzjon soġġetti għal-liċenza jkunu maqfulin
b’mod sigur, separat u mhux ikkargati. Dawn l-uffiċjali
għandhom jiżguraw ukoll li d-dispożizzjonijiet l-oħra
tal-Att u dawn ir-regolamenti, hekk kif applikabbli,
għandhom jiġu osservati: 

Iżda s-sidien ta’ armi tan-nar u komponenti
essenzjali elenkati fl-Iskeda I li tinsab mal-Att għandhom
jiżguraw skrutinju frekwenti tal-armi tan-nar tagħhom u
l-Pulizija tista’ twettaq spezzjonijiet fuq il-post għal
għarrieda sabiex tiżgura li dawn l-armi tan-nar, il-
komponenti essenzjali, u l-munizzjon tagħhom, ikunu
maqfulin b’mod sigur, separat u mhux ikkargati. Matul
tali spezzjonijiet l-uffiċjali tal-Pulizija għandhom
jiżguraw ukoll li jiġu osservati dispożizzjonijiet oħra tal-
Att u, jew ta’ dawn ir-regolamenti, inkluż inter alia r-
rekwiżit li jinżammu reġistri jew inventarji. 

L.S. 10.39.

(2) Id-detenturi ta’ kwalunkwe liċenza ta’
Sparatur fuq Targets u ta’ kwalunkwe liċenza oħra
maħruġa skont dawn ir-regolamenti, kif ukoll il-persuni
fil-pussess ta’ liċenza tal-kaċċa maħruġa skont ir-
Regolamenti dwar il-Liċenzi tal-Kaċċa, għandhom
jiżguraw li waqt it-trasport, jaħżnu l-armi tan-nar u l-
munizzjon tagħhom kemm jista’ jkun separatament, u li
l-armi tan-nar tagħhom jinżammu f’kaxxa jew
f’kompartiment. L-armi tan-nar u l-munizzjon
għandhom jiġu ttrasportati biss lejn u minn kamp tal-
isparar, postijiet tan-negozjant tal-armi tan-nar, postijiet
tal-fabbrikant tal-armi, postijiet oħra kif awtorizzat mill-
Kummissarju, jew postijiet fejn il-kaċċa hija permessa. 

(3) Irrispettivament mit-tip ta’ liċenzja li
jkollhom, f’dawk il-każijiet fejn mill-inqas mitt (100)
arma tan-nar jew ħamsin elf (50,000) balla ta’ munizzjon
jiġu ttrasportati simultanjament, tali trasport għandu jsir
taħt skorta tal-Pulizija. L-iskorta tal-Pulizija għandha
tkun meħtieġa wkoll meta jkunu qed jiġu ttrasportati
mill-inqas għoxrin (20) arma tan-nar jew komponenti
essenzjali elenkati fl-Iskeda I li tinsab mal-Att. Is-sid tal-
oġġetti inkwistjoni għandu jkun meħtieġ li jħallas għal
tali skorta.".

